
Հետազոտության թեման՝  Սովորողների մեջ համագործակցային 
կարողությունների ձևավորումը առարկայի դասավանդման 
գործընթացում:  
 
Առարկան՝                   Մաթեմատիկա 
 
Հետազոտող ուսուցիչ՝ Թորոսյան Կարինե  
 
Ուսումնական հաստատություն՝ Բաղրամյանի Թ. Փոստաջյանի 
անվան միջնակարգ դպրոց 
 
 
 
 



 

 

 

 

 

 

 

 

 

                                                       Բովանդակություն 

 

 

Ներածություն 

Կրտսեր դպրոցականների մեջ համագործակցելու կարողության ձևավորումը 

Եզրակացություն 

Օգտագործված Գրականության ցանկ 

 

 

 

 

 

                                              



                                              Ներածություն 

     Աշխարհը փոխվում է արագընթաց տեմպերով և անկանխատեսելիորեն։ 

Տեղեկատվությունն ու գիտելիքները ձևավորում են մեր աշխարհայացքը:  

     Ինչպես աշխարհի տարբեր երկրներում, այնպես էլ Հայաստանում ուսուցիչներն 

առնչվում են միանման խոչընդոտների: Այդ իսկ պատճառով կրթակական 

համակարգում իրականացվում են բարեփոխումներ: Կրթակական համակարգի 

բարեփոխումների կենտրոնում ուսուցչն է, որպես փոփոխությունների անմիջական 

կրող և իրականացնող։  

     Կրթության ոլորտի աշխատողները ամենուրեք գիտակցում են, որ դասավանդման 

և ուսուցման հնացած ձևերը այլևս անկարող են ստեղծել ու զարգացնել գիտելիքներ 

և հմտություններ, որոնք անհրաժեշտ են քաղաքացուն բարեկեցիկ կյանքով ապրելու 

համար։ Հետևաբար ուսուցիչները պետք է ձեռք բերեն նոր գիտելիքներ և 

հմտություններ, ուսումնասիրելու ուսուցման առավել արդյունավետ մոտեցումներ և 

հարստացնել իրենց մեթոդական զինանոցը ՝ տիրապետելով համագործակցային և 

այլ փոխներգործուն մեթոդների։ Դրանց առկայությունը կօժանդակի ուսուցչին 

արդյունավետ կազմակերպելու ուսումնական գործընթացը վերափոխելով 

ուսուցման միջավայրն ու ուսումնառության կազմակերպման ձևերը։ Այդ մեթոդները 

կիրառելու գործընթացում ուսուցիչը կունենա նաև իր գործնական ներդրումը, 

ներդաշնակորեն կհամատեղի ուսուցման ավանդական և համագործակցային 

մեթոդները։ Համագործակցային ուսուցումը ժամանակակից կրթության 

դասավանդման և ուսուցման ամենաշատ ուսումնասիրված ոլորտներից մեկն է։ 

Համագործակցային ուսուցումը հնարավորություն է տալիս ուսուցչին դասապրոցեսը 

դարձնելու ավելի բազմազան ու հետաքրքիր:  

     Զուտ մանկավարժական նշանակությունից բացի համագործակցային ուսուցումը 

ունի նաև հասարակական գործառույթ: Մարդիկ ավելի ու ավելի շատ կարիք ունեն 



աշխատելու խմբերով: Մի առիթով Նոբելյան մրցանակի դափնեկիր Ջեյմս Ուաթսոնը 

ասել է. «Ոչ մի հետաքրքիր նորույթ ի հայտ չի գալիս առանց համագործակցության»։  

     Տեղեկատվության ահռելի քանակության հոսքում, երբ դրա ծավալներն 

ավելանում են անընդհատ մեծացող արագությամբ, ուսուցման գլխավոր նպատակն է 

դառնում սովորել սովորեցնելը։ Եթե նախկինում ուսուցման ընթացքում շեշտը 

դրվում էր գիտելիքների յուրացման և պարզ վերարտադրության վրա, ապա այսօր 

առավել կարևոր է գիտելիքի ընտրությունը, դրա մշակման, յուրացման և կիրառման 

գործնական հմտությունների ձեռքբերումը և կարողությունների զարգացումը: Դա իր 

հերթին ենթադրում է սովորողների արդյունավետ համագործակցություն և սովորելու 

գործընթացը ինքնուրույնաբար կազմակերպելու անհատի կարողությունների 

զարգացում։  

 

 

 

 

 

 

 

 

 

 

 

Կրտսեր դպրոցականների մեջ համագործակցելու կարողության ձևավորումը  



                             «Երբ սովորեցնում ես, սովորում ես կրկնակի»  

                                                                                                                              Սենեկա         

Համագործակցային ուսուցման կիրառման պատմությունը գալիս է դեռևս անտիկ 

ժամանակներից: Այն անցել է երկար ճանապարհ, գործածվել է պատմության 

տարբեր ժամանակահատվածներում և տարբեր երկրներում։ Ուսուցման խմբային 

մոտեցումների նկատմամբ հետաքրքրությունները վերածնվեցին 1970-80 

թվականներից։ Դրանք հիմնված էին մինչ այդ կատարված գիտական լայն 

հետազոտությունների վրա, որոնք հիմք դարձան համագործակցային ուսուցման 

տեսության ամբողջացման, կիրառման,դասընթացների մշակման, տեսական և 

գործական հետագա մշակումների համար: Ներկայումս ուսուցման 

համագործակցային մեթոդները ներդրվում են եվրոպական զարգացած հատկապես 

սկանդինավյան երկրներում և Միացյալ նահանգներում։ 

Համագործակցային ուսուցման հիմքում ընկած են 3 տեսություններ.  

 Սոցիալական փոխկապակցվածություն  

 Ճանաչողական զարգացում  

 Վարքագծային ուսումնառություն:  

 

«Կրթությունը սոցիալական գործընթաց է» (Ջոն Դյուրի)  

«Այն, ինչ կարելի է սովորել մեծահասակի կամ հասակակցի օգնությամբ մի քանի 

անգամ գերազանցում է մենակ սովորելու հնարավորությունը» (Լև Վիգոդսկի)     

     Համագործակցային ուսուցման կարևորագույն հետևանքը անձի զարգացումն ու 

անհատականության ձևավորումն են, քանի որ անհատականությունը ձևավորվում է 

մարդկանց հետ շփման, մարդկանց հետ փոխառնչվելու արդյունքում: 

Համագործակցային հմտությունները թույլ կտան աշակերտներին գոյատևել ապագա՝ 

արագ փոփոխվող աշխարհում: Այստեղ կարելի է մեջբերել Լև Վիգոդսկու խոսքերը. 



«Այն ինչ այսօր երեխաները կարող են անել միասին, վաղը նրանք դա կանեն 

միայնակ»: 

      Համագործակցային ուսուցումը խմբային աշխատանքի առավել բարձր աստիճան 

է, որը ենթադրում է խմբային աշխատանքի որոշակի նոր մշակույթի ձևավորում: Ոչ 

բոլոր խմբային աշխտանքներն են, որ կարող են ապահովել համագործակցային 

ուսուցում։ Համագործակցային ուսուցում իրականացնելու համար անհրաժեշտ է 

ապահովել որոշակի տարրեր, որոնց անվանում են համագործակցային ուսուցման 

տարրեր։ Համագործակցային ուսուցման տարրերն ըստ Ջոնսոնների հիմնականում 

5-ն են.  

 Դրական փոխկախվածություն  

 Դեմ առ դեմ փոխազդեցություն  

 Անհատական հաշվետվություն և պատասխանատվություն  

 Միջանձնային կամ փոքր խմբերով աշխատանքի հմտություններ  

 Խմբային գործընթաց / մշակում  

Հետագայում սրանց ավելացվեց ևս մեկը` փոխներգործում / ինտերակտիվ տարր։ 

Համագործակցային ուսուցման տարրերի անընդհատ օգտագործման արդյունքում 

խմբերը կարող են հասնել համագործակցության բարձր մակարդակի։ 

 

Համագործակցային ուսուցման առանձնահատկությունները 

Արդյունավետ համագործակցության համար անհրաժեշտ են որոշակի 

նախադրյալներ. 

1. Խմբի անդամների գիտակցված ստեղծագործական համագործակցություն։ 

2. Մասնակիցների ակտիվ ստեղծագործական հարաբերություններ։ 

3. Համատեղ աշխատանքին գիտակցական մասնակցություն և 

պատասխանատվություն` ընդհանուր գործի հաջղության համար։ 



4. Զույգով կամ փոքր խմբով աշխատելու հմտություններ։ 

5. Արդյունավետության բարձրացման նպատակով խմբի ներսում աշխատանքի 

6. ընթացքի մասին քննարկումների պարբերաբար կազմակերպում: 

Համագործակցային ուսուցման ժամանակ երեխաների խմբերը միասին աշխատում 

են մեկ դասի կամ մի քանի շաբաթվա ընթացքում` միասին ինչ-որ նոր բան իմանալու 

կամ կոնկրետ հանձնարարություն կատարելու համար: Այս մեթոդն արդյունավետ է 

շատ դեպքերում նոր նյութի հետազոտության, ինչ-որ խնդրի լուծման, նոր բան 

ստեղծելու ժամանակ։ 

Նախքան համագործակցային մեթոդով դաս կազմակերպելը` ուսուցիչը պետք է 

որոշի, թե որն է իր դերը։ Նա պետք է գիտակցի, որ այս դեպքում ուսուցման գլխավոր 

խնդիրը սովորողներին կոնկրետ գիտելիքներ հաղորդելը չէ, այլ նրանց հետ միասին 

այդ գիտելիքները ձեռք բերելը: 

     Ուսուցիչը դասարանը բաժանում է ուսումնական խմբերի, սովորողներին 

մեկնաբանում է քննարկվող թեմային առնչվող հիմնական հասկացություններն ու 

մեթոդները, ստուգում է, թե ինչպես են աշխատում խմբերը, օգնում է երեխաներին 

ձեռք բերել խմբային աշխատանքի կարողություններ, հաղթահարել աշխատանքի 

ընթացքում ծագած դժվարությունները, գնահատում է որոշակի չափորոշիչների 

վերաբերյալ սովորողների գիտելիքները, ապահովում է խմբային աշխատանքի 

արդյունավետությունը։ Մնացածն արդեն  առանց ուսուցչի օգնության անում են 

սովորողները հաղորդակցվում են միմյանց հետ տեղեկատվություն ձեռք բերելու, այն 

դասակարգելու նպատակով, կարծիքներ են փոխանակում միմյանց հետ, 

կազմակերպում են իրենց աշխատանքը խմբի ներսում։ 

     Համագործակցային ուսուցմամբ դասերի կազմակերպման ժամանակ ուսուցիչը 

պետք է լուծի վեց հիմնական խնդիր. 

1. Որոշել դասի նպատակները։ 



2. Կատարել նախապատրաստական աշխատանք, որը ներառում է` 

 ա/խմբերի ձևավորում 

 բ/դասասենյակի նախապատրաստում 

 գ/խմբի ներսում մասնակիցների դերի որոշում 

 

3. Ներկայացնել առաջադրանքը` ինչ են կատարելու, ինչ նպատակով, ինչ 

արդյունքներ են ակնկալվում և խմբերին տալ հանձնարարություն: 

4. Օգնել աշակերտներին սկսել աշխատանքը խմբի ներսում: 

5. Հետևել աշխատանքի արդյունավետությանը, միջամտել միայն անհրաժեշտ 

դեպքերում։ 

6. Գնահատել աշակերտների մասնակցությունը, լսել խմբի անդամների կարծիքը 

սեփական աշխատանքի և խմբի ներսում աշակերտների հետ 

համագործակցության վերաբերյալ։ 

Յուրաքանչյուր համագործակցային դասի համար ուսուցիչը պետք է ունենա երկու 

տեսակ նպատակ` ակադեմիական/ուսումնական/ և սոցիալական։ 

    Ակադեմիական /ուսումնական/ նպատակները պետք է լինեն աշակերտներին 

մատչելի, հստակ, համապատասխանեն դասավանդման մակարադակին։ 

Առաջադրանքները պետք է կազմվեն այնպես, որ նպաստեն ուսուցանվող նյութի 

բովանդակության յուրացմանն ու մեկնաբանությանը։ 

Սոցիալական նպատակները սահմանելիս անհրաժեշտ է որոշել, թե խմբային 

աշխատանքի ընթացքում ո՞ր հմտություններն են անհրաժեշտ լինելու սովորողներին 

դասի ժամանակ: Նկատելի է մի սխալ մոտեցում, որ շատերին է բնորոշ տարվելով 

դասի ակադեմիական կողմով` ուսուցիչները հաճախ անտեսում են սոցիալական 

կողմը երեխաների մեջ համատեղ աշխատելու հմտություններ ձևավորելու խնդրի 

կարևորությունը: 



     Համագործակցային ուսուցման դասի նախապատրաստությունը մի քանի քայլ է 

ներառում: Նախևառաջ դա նշանակում է որոշել, թե խմբերը քանի աշակերտից են 

կազմված լինելու և ինչպես կատարել խմբավորումը: Համագործակցային խմբերը 

սովորաբար կազմվում են 2-4 աշակերտից, սակայն այդ թիվը կարող է փոփոխվել` 

կախված հանգամանքներից և կոնկրետ առաջադրանքների բնույթից։ Կարևոր է 

նկատի ունենալ մի կարևոր հանգամանք. խմբերի թվային կազմը կամայականորեն 

չի որոշվում այն կախված է հանձնարարության բնույթից, դրա կատարմանը 

հատկացված ժամանակից, դասարանի առանձնահատկություններից և այլն։ 

Օրինակ` որքան քիչ ժամանակ է տրվում առաջադրանքի կատարմանը, այնքան քիչ 

անդամներ պետք է ունենա խումբը: Խմբի կազմում շատ աշակերտներ ընդգրկելը 

մեծացնում է խմբային աշխատանքի հնարավորությունները, սակայն որպեսզի այդ 

աշխատանքն արդյունավետ լինի, սովորողներից պահանջվում են որոշակի 

կարողություններ ու հմտություններ: Խմբի անդամների թիվը կախված է նաև 

առաջադրանքի կատարման համար անհրաժեշտ նյութի ծավալից 

սարքավորումների բնույթից։ Հիմնական կանոնոը, որով պետք է առաջնորդվել, այն 

է, որ ինչքան փոքրաթիվ լինեն խմբերը, այնքան արդյունավետ կլինի դասը։ Կարելի է 

խմբեր ձևավորել նաև 2-3 աշակերտից։ 

    Խմբերի բաժանման տարբեր եղանակներ կան: Ամենապարզ և արդյունավետ 

եղանակներից մեկը աշակերտների պատահական խմբավորումն է: Ուսուցիչը 

կարող է դասարանի աշակերտների թիվը բաժանել խմբերի ցանկալի քանակի վրա, 

ապա աշակերտներին խնդրել հաշվել մինչև այդ թիվը։ Օրինակ եթե դասարանում 

կա 30 աշակերտ, իսկ ուսուցիչն ուզում է, որ յուրաքանչյուր խմբում լինի աշակերտ, 

ուրեմն երեխաներին պետք է խնդրել հաշվել մինչև տասը, ապա բոլոր 1-երին 

համախմբել մեկ խմբում, բոլոր 2-ներին մյուս խմբում, իսկ 3-ներին երրորդ և այլն։ 

Կարելի է նաև պատրաստել բացիկներ վրան խմբերի համարներ և լցնել դրանք 

արկղիկի մեջ։ Երեխաները վերցնում են դրանցից մեկը և ըստ համարի դառնում այս 

կամ այն խմբի անդամ։ 



     Կարելի է պարապմունքից առաջ դասարանում անցկացնել թեստավորում և դրա 

արդյունքների հիման վրա աշակերտներին բաժանել երեք խմբի: Ապա 

յուրաքանչյուր խմբից պատահականության սկզբունքով ընտրելով մեկական 

աշակերտ կարելի է կազմել փոքր խմբեր։ 

    Ուսուցիչն ինքն էլ կարող է որոշել, թե որ աշակերտը որ խմբում է աշխատելու: Այս 

ընտրությունը կատարվում է այնպես, որ ոչ ակտիվ աշակերտները յուրաքանչյուր 

խմբում փոքրամասնություն կազմեն, իսկ կոնֆլիկտային երեխաները նույն խմբում 

չլինեն։  

     Նախընտրելի է նաև խմբաբաժանման այս մեթոդը։ Աշակերտներին 

առաջարկվում է թղթերի վրա գրել, թե ով ում հետ է ուզում աշխատել։ Այս 

ցուցակներն օգնում են պարզել, թե դասարանի որ աշակերտների հետ ոչ ոք չի 

ուզում լինել նույն խմբում, այսինքն՝ նրա համար պարզ է դառնում, թե դասարանում 

ովքեր են այսպես կոչված «մերժվածները»: Այս վերլուծության հիման վրա ուսուցիչը 

կազմում է խմբեր յուրաքանչյուր խմբին կցելով մեկական «մերժվածի»։ 

      Առավել նախընտրելի է աշակերտներին թողնել, որ իրենք կազմեն խմբեր։ 

Սակայն այդ ժամանակ գոյանում են միասեռ խմբեր՝ միայն գերազանցիկներ, միայն 

փոքրամասնությունների ներկայացուցիչներ, միայն տղաներ և այլն։ Այսպիսի 

խմբերը, որպես կանոն, քիչ են նպատակաուղղված իրենց առաջ դրված խնդրի 

լուծմանը: Այս պատճառով ամենաարդյունավետ լուծումը ոսկե միջինն է ուսուցիչը 

խմբում երկու աշակերտների ներառում է ըստ նրանց կազմած ցուցակի, այսինքն 

ըստ երեխաների ցանկության, իսկ մեկին ընտրում է ինքը։ 

     Համագործակցային խմբեր կազմավորելիս ուսուցիչը սովորաբար ինքն իրեն 

առաջադրում է երեք հարց, որոնք կարելի է ներկայացնել Հենրի Ֆորդի ասույթի 

տեսքով. 



«Այն, որ մենք հավաքվել ենք միասին, միայն սկիզբն է: Այն, որ մենք շարունակում 

ենք մնալ միասին, արդեն ձեռքբերում է: Այն, որ մենք միասին աշխատում ենք, 

իսկական հաջողություն է»։ 

     Համագործակցային դասի արդյունավետությունը մեծապես կախված է այն 

տարածքից, որտեղ այն կազմակերպվում է։ Դասարանն անհրաժեշտ է դասավորել 

այնպես, որ համագործակցային խմբի անդամները հնարավորություն ունենան 

նստելու դեմ դիմաց, խոսելիս նայելու միմյանց աչքերի մեջ և մյուս խմբերին 

չխանգարելով` միմյանց հետ ազատ փոխանակելու մտքեր, փաստաթղթեր, նյութեր։ 

Սենյակի դասավորությունը պետք է ուսուցչին հնարավորություն ընձեռի ազատ 

տեղաշարժվելու դասարանում, որպեսզի ցանկացած պահի կարողանա մոտենալ 

խմբերից յուրաքանչյուրին։ 

     Խմբում կարող է լինել աշխատանքների կազմակերպիչ։ Համագործակցային խմբի 

անդամների միջև այնպիսի դերերի բաշխումը, որոնց կատարումը պահանջում է 

սերտ համագործակցություն, նպաստում է սովորողների մոտ սոցիալական 

հմտությունների և համատեղ աշխատանքի ժամանակ փոխկախվածության 

զգացումի և զարգացմանը։ 

     Ուսումնական նյութի ընտրությունը կախված է խմբերին հանձնարարված 

աշխատանքի բնույթից։ Սկզբում ուսուցիչը որոշում է, թե ինչ նյութերը պետք է 

ուսումնասիրվեն, ապա դրանք բաժանում խմբերին, որպեսզի աշակերտները 

հնարավորություն ունենան ծանոթանալու դրանց:  

      Դասի սկզբում ուսուցիչը պետք է հանգամանորեն ներկայացնի դասի 

ակադեմիական նպատակները, որպեսզի աշակերտները հստակ պատկերացնեն, թե 

իրենցից ինչ է պահանջվում։ Առաջադրանքը ճիշտ կատարելու համար նրանք պետք 

է ստանան պարզ և հստակ հրահանգներ։ Համագործակցային ուսուցման կարևոր 

առանձնահատկություններից մեկն այն է, որ եթե խմբի անդամներից որևէ մեկը չի 



հասկացել առաջադրանքը, ապա ուսուցչին դիմելուց առաջ նա պետք է այդ հարցով 

դիմի իր ընկերներին: 

Ուսուցիչը պետք է բացատրի, թե ինչպես են աշակերտները աշխատելու խմբի 

ներսում։ Պետք է խոսել ցածրաձայն /գրադարանային ձայնով, որպեսզի չխանգարեն 

մյուս խմբերին։ Երբ համագործակցային խումբն սկսում է աշխատել, արդեն կարելի է 

վստահ լինել, որ նրանք կջանան անել հետևյալը. 

1. Խմբի յուրաքանչյուր անդամի հնարավորություն տալ ասելու, թե իր կարծիքով 

ինչպես պետք է կատարել առաջադրանքը: 

2. Համոզվել, որ խմբում բոլորն են յուրացրել նախորդ պարապմունքի ժամանակ 

ուսուցանվող նյութը։ 

3. Համոզվել, որ ծանոթացել են ուսումնասիրվող նյութին ամբողջությամբ և նրա 

հիման վրա կատարել համատեղ եզրահանգումներ։ 

4. Աշխատանքում ներգրավել խմբի բոլոր անդամներին։ 

5. Ուշադրության արժանացնել խմբի յուրաքանչյուր անդամի կարծիքը։ 

6. Հաստատ մնալ որոշումների մեջ և սեփական տեսակետը չփոխել, 

բացառությամբ այն դեպքերը, երբ ներկայացվում են ծանրակշիռ 

հիմնավորումներ 

 

Համագործակցային ուսուցման մեթոդներ 

     Գոյություն ունեն համագործակցային ուսուցման տարբեր մեթոդներ, որոնք ունեն 

ինչպես նմանություններ, այնպես էլ տարբերություններ: Ներկայացնում ենք 

համագործակցային ուսուցման մի քանի մեթոդներ: Դրանք են «Աշակերտների 

թիմային առաջադիմություն», «Խճանկար», «Շրջագայություն պատկերասրահում» և 

«Խմբային հետազոտություն» մեթոդները։ 

Ստորև ներկայացնում ենք մի քանի համագործակցային ուսուցման օրինակներ։ 

 

                                          Առաջադրանք 1 



Աշակերտներին ահանձնարարվում է գտնել տրված պատկերների պարագիծը։ 

Ուսուցիչը խմբերին տալիս է նախապես կտրած երկրաչափական պատկերներ։ 

Խմբերը սոսնձում են պատկերները թղթին, չափում են կողմերի երկարությունները, 

գրում և գտնում են պարագիծը։ 

 

 

 

 

 

 

                                            Առաջադրանք 2 

Ուսուցիչը պատրաստում է քարտեր, որոնց վրա եզրագծված են աստղիկներ։ 

Առաջին խումբը պետք է աստղիկների մեջ գրի կենտ թվերը և գունավորի, իսկ 

ավելացած աստղերը թողնել առանց ներկելու։ Հաջորդ խումբը նույն կերպ նշում է 

զույգ թվերը և գունավորում: 

 



 

 

 

 

                                                 Առաջադրանք 3                         

Դասարանը բաժանվում է խմբերի` հաշվելով 1-6։ Ստացվում է 6 խումբ 

յուրաքանչյուրում 4 հոգի։ Առաջադրվում է խնդիր։ Ընթերցում են, պատմում, ասում 

տվյալները, պայմանը, պահանջը։ Ուսուցիչը հանձնարարում է համառոտագրել 

խնդիրը /որ խումբը ինչպես որ ցանկանում է/, նկարելով, գծապատկերով կամ 

պայմանները համառոտագրելով, և լուծել այն: Լրացուցիչ միավոր է ստանում այն 

խումբը, որը խնդիրը լուծում է 2 եղանակով։ 

 

 

 

 

 

 

                                            Առաջադրանք 4 

Կոտորակների ուսուցման ժամանակ խմբերին հանձնարարվում է կարկինով գծել 

շրջաններ և գտնել նրանց 1/4, 2/4, 3/4 4/4 մասերը ու գունավորել: 



 

 

 

 

 

 

 

 

 

 

 

 

 



                                     Եզրակացություն 

 

Չկա այնպիսի ուսումնական առարկա, որի շրջանակներում ցանկացած 

առաջադրանք հնարավոր չլինի կատարել համագործակցային ուսումնառության 

մեթոդով։ 

     Դրա համար անհրաժեշտ է միայն, որ ուսուցիչը որոշի դասի նպատակը, խմբերի 

կազմը, նախապատրաստի դասի անցկացման համար անհրաժեշտ նյութեր, 

աշակերտներին պատմի համագործակցային խմբով աշխատելու նպատակների 

մասին, ներկայացնի առաջադրանքը, իսկ հետո, երբ խմբերն սկսեն աշխատել, 

վերահսկի նրանց աշխատանքը և միջամտի միայն - անհրաժեշտության դեպքում: 

     Դասի վերջում նա պետք է գնահատի աշակերտների գիտելիքները և պարզի, թե 

որքանով արդյունավեետ էին դասի ժամանակ կիրառված համագործակցային 

ուսումնառության մեթոդները:  

     Համագործակցային խմբերով աշխատելու մեթոդները բոլորովին հեշտ չէ և կարող 

են տարիներ պահանջվել այս մեթոդին տիրապետլու համար։ Որպես կանոն, 

աշակերտները դժվարությամբ են աշխատում խմբում քանի-որ նրանցում խիստ 

զարգացած է մրցակցության ոգին։ 

     Ուսուցիչները կարող են համագործակցային ուսուցմանն անցնել աստիճանաբար, 

սկզբում մեկ թեմայի ուսուցումը, հետո, երբ երեխաները ձեռք կբերեն խմբային 

աշխատանքի հմտություններ, կարելի է մյուս թեմաների ուսումնասիրության 

ժամանակ էլ կիրառել համագործակցային խմբերով աշխատելու եղանակները: Այս 

մեթոդը կարելի է կիրառել միայն այն ժամանակ, երբ թե՛ ուսուցիչը, թե՚ աշակերտը 

լիովին ըմբռնել են նրա իմաստը։ 

     Խմբերով ուսուցումը նպաստում է այն բանին, որ մեծանում է աշակերտների 

հետաքրքրությունը ուսումնասիրվող նյութի նկատմամբ, դասարանում ստեղծվում է 

աշխատանքային մթնոլորտ, որի օգնությամբ սովորողները յուրացնում են նյութը և 

նախապատրաստվում հաջորդ դասերին դրա շարունակության 

ուսումնասիրությանը, իսկ դասի վերջում կազմակերպվում է դասի ընթացքի 

քննարկում, գնահատում։ 

     Խմբային աշխատանքը ուսուցչին հնարավորություն է տալիս որոշելու, թե ինչն է 

մնացել թերի, որ աշակերտը ինչը չի հասկացել և ինչպես վերացնել 

թյուրըմբռնումները։ 



     Համագործակցային ուսուցումը զարգացնում միասին աշխատելու Է 

հմտություններ, ընդհանուր խմբի շահերի համար աշխատելու ձգտումը: 

 

Օգտագործված գրականություն 

